
efté fouuent fur le poiné& de rompre auecques nous,
& de nous faire la guerre. Certes il y auroit bon be-
foin de [69| pouruoir a ces meurtres execrables, par
remedes conuenables {i lon en pouuoit trouuer aucun.

Neantmoins la principale caufe de toutes ces morts
& maladies n’eft pas ce qu'ils difent: ains c’eft a
leur honte; que 1I’E{té nos nauires venus ils ne ceffent
de plufieurs fepmaines s’engorger outre mefure de
plufieurs viandes non accouftumés auec oifiueté,
d’yurongner, & au vin adioufter encores ’eau de vie;
dont n’eft pas de merueille {i defpuis I’ Automne fui-
uant, il faut qu’ils endurent des trenchées de ventre.
Cefte nation eft fort peu foucieufe de 1'auenir, ainfi
que tous les autres Americains, qui iouyffent du pre-
fent: & ne {font pouflez au trauail, que par la neceffité
prefente. Tandis qu’ils ont dequoy, ils font tabagie
perpetuelle; chants, danfes & harangues: & s’ils font
[70] en troupe, n’attendez pas autre chofe; il y a lors
belles treues par les bois. Parler de referue s'ils ne
font en guerre, font propos de fedition. Ils auront
faim I’Hyuer, leur dirés vous: Endriex, vous refpon-
dront: c’eft tout vn; nous 1'endurons facilement:
nous paffons les fept & huict iours, voire les dix au-
cunefois {fans manger, {i n’en mourons point pour
cela. Toutesfois s’ils font a part, & ot leurs fémes
puiffent eftre creués (car les femmes font par tout
plus mefnageres) ils feront aucunesfois des magafins
pour 1'Hyuer, ot ils fe referueront quelques chairs
boucanées: quelques racines, du gland efpeluché en
noyaux, quelques pois, ou febues, ou pruneaux de la
trocque, &c. La facon de ces magafins eft telle. Ils
mettent ces prouifions dans des facs, qu’ils enue-
loppent dans des [71]| grandes & amples efcorces;



